
GODIŠNJE IZVJEŠĆE/IZVJEŠTAJ
O POSLOVANJU USTANOVE

A. OPĆI PODACI

1. Ustanova, sjedište i broj telefona ustanove


J.U. Centar za djecu i omladinu sa posebnim potrebama „Los Rosales“ Mostar, Južni logor bb, Tel.: 036/556-581; Fax: 036/556-580
2. Poslovna banka ustanove


Raiffeisen bank d.d. BiH, filijala Mostar

3. Registracijski sud i broj ustanove u sudskom registru


Općinski Sud Mostar – matični registarski broj 2-178

4. Broj rješenja o upisu ustanove u registar resornog ministarstva


Broj: 05-02-13-36-UR-39/04, Rješenje o upisu u Registar Osnovnih škola HNK, Ministarstvo 


obrazovanja, nauke, kulture i sporta HNK

5. Navesti sve osobe koje imaju značajan utjecaj na rad ustanove, uključujući:

· sve članove menadžmenta

Direktorica: Mirna Mezit

Sekretar: Meliha Spahalić

Finansijski radnik: Alma Pintul 

· članove upravnog  odbora/vijeća


      Amela Begović – predsjednica


      Amela Hajdarović – član


      Zdravka Marić – član


      Elvedina Merdan – član


      Dženita Drljević – član


      Salem Čamdžić – član


      Selma Meškić - član

· članove stručnog vijeća

Aida Milavić – pedagog

Nizama Drljević – psiholog

Samija Bašić – soc. Radnica

Lejla Lelić – logoped

Amela Bečić – medicinska sestra

Ferida Kadrić – edukator – rehabilitator

Salem Čamdžić – edukator – rehabilitator

Kenan Spahić - edukator – rehabilitator

Matea Lončar - edukator – rehabilitator

B. PODACI O POSLOVANJU USTANOVE

1. Kratko opisati povijest i narav poslovanja ustanove

Centar za djecu i omladinu sa posebnim potrebama „Los Rosales“  Mostar, osnovan je sad već daleke 1997.godine, i opremljen donatorskim sredstvima prijateljske Vlade Španije. Kroz svoj dugogodišnji rad ostvarivao je svoje osnovne ciljeve, a to su: socijalizacija, rehabilitacija, odgoj, obrazovanje i radno osposobljavanje djece i mladih sa posebnim potrebama. Centar kao instituciju čine: vrtić, osnovna škola, radno-rehabilitacione radionice i rezidencijski smještaj. U centru „Los Rosales“ danas se obrazuje,  odgaja,  socijalizuje,  radno osposobljava i rehabilituje 130 djece i mladih od 2 do 50 godina starosti sa lakšim, umjerenim i kombinovanim poteškoćama u psiho-fizičkom razvoju,  cerebralnom paralizom,  autizmom,  Down syndromom, hiperaktivnošću, kao i djeca romske populacije i djeca bez roditeljskog staranja...

MISIJA:

Odgajati i obrazovati djecu i mlade s teškoćama te ih osposobljavati za što

samostalniji život u sadašnjosti, a nadasve u budućnosti.

VIZIJA:

Vizija Centra u skladu je sa sloganom:“Mi želimo samo što i Vi, da nas prihvatite baš onakve kakvi jesmo“.
Osnovni zadaci u Centru su:

· Unapređivanje odgojno-obrazovnog procesa, rehabilitacija, socijalna integracija djece i mladih sa invaliditetom,kao i poboljšanje kvalitete života djece i njihovih porodica.

· Stručno usavršavanje, te naučno-istraživački rad nastavnog osoblja s ciljem pružanja što kvalitetnije usluge, te objavljivanje stručnih i naučnih radova 

· Neposredna saradnja s ustanovama istog tipa, redovnim školama, vrtićima, udruženjima i fondacijama radi unapređivanja rada i razmjene iskustava i unapređivanju kvalitetnije socijalne integracije ove populacije

· Organizovanje korisnog provođenja slobodnog vremena

· Organizovanje ekskurzija i izleta koji će doprinijeti sveobuhvatnom  razvoju ličnosti djece I mladih

· Podizati odgojno-obrazovni rad na još veći nivo uz primjenu savremenih metoda rada, i usluga koje Centar pruža svim korisnicima.

Vrtić „Kolibri“ je osnovan prije 17.godina. Trenutno, vrtić pohađa 10-ero djece, grupa je mješovita, kako po uzrastu tako i po ometenosti djece (djeca sa lakom, umjerenom i kombinovanom ometenosti, Down syndromom,  cerebralnom pralizom i autizmom). Ovaj vrtić jedini je u Kantonu ove vrste. Dječiji vrtić „Kolibri“ je učestvovao u školskim priredbama, raznim sportskim takmičenjima, druženjima i aktivnostima. 

Osnovna škola –  U centru „Los Rosales“ danas se obrazuje, odgaja, socijalizuje i rahabilituje 67 djece (od I – IX razreda, u 4 UMR grupe i 4 odjeljenja za djecu sa autizmom) sa lakšim, umjerenim i kombinovanim poteškoćama u psiho-fizičkom razvoju, cerebralnom paralizom, ADHD, ADD, autizmom, Down syndromom, hiperaktivnošću, kao i djeca romske populacije i djeca bez roditeljskog staranja... Njihova umijeća i znanja, razvijaju, podržavaju i šire nastavnici i stručno osoblje, a sav njihov uloženi trud pokazuju njihovi rezultati i učešća na likovnim, literarnim, muzičkim i sportskim takmičenjima. 

Glavni zadatak osnovnoškolskog odgoja i obrazovanja učenika u Centru „Los Rosales“ je da kroz individualizirani pristup doprinese što kvalitetnijem psihomotoričkom, senzoričkom, emocionalnom razvoju, govorno-jezičkoj komunikaciji i potpunijoj socijalnoj integraciji.

Rezidencijski smještaj „Liman“ -  obuhvata boravak djece (iz udaljenih područja HNK-a) tokom čitave sedmice,  pod nadzorom SOS roditelja/odgajatelja,  u toplom i ugodnom porodičnom okruženju. Trenutno je 9 djece u stalnom rezidencijskom boravku. Opšti cilj produženog boravka je intervencija u interesu djece,  gdje prije ili poslije obrazovnog procesa mogu provoditi vrijeme na sigurnom mjestu,  u kome se pruža planska stručna pomoć, podrška i usluge.  Korisnici ove usluge su djeca sa i bez posebnih potreba od 2 do 18 godina starosti, koja uglavnom odrastaju u deficitarnim porodicama ili Dječijem domu, i ne mogu zadovoljiti svoje osnovne ljudske potrebe (hrana, obrazovanje, rehabilitacija, ljubav, sigurnost).
Radno rehabilitacione radionice :

· „Maslačak“, kreativno-terapeutska radionica osnovana je kako bi se mlade osobe sa poteškoćama u psihofizičkom razvoju educirale za kreiranje i izradu dekorativnih predmeta od drveta. 

· „Amfora“, je kao i ostale radionice u Centru radno-okupacionog karaktera, u kojoj se izrađuju različiti predmeti i slike od keramike i gline.

· „Oaza“, se bavi uzgojem cvijeća, izradom slika u različitim tehnikama od raznih sjemenki, pijeska, školjki, izradom ikebana od suhog cvijeća, te različitim dekoracijama. Mladi koji pohađaju ovu radionicu daju i svoj puni doprinos u održavanju cvijetnih i zelenih površina Centra.

· „Duga“ se bavi izradom predmeta od platna, vune, svile, stakla i drugih materijala. U ovoj radionici se izrađuju razni predmeti kao što su: svileni šalovi i marame, izrada tkanih predmeta i upoznavanje rada na postupku tkanja, izrada predmeta od vune, izrada cvjetova, izrada ukrasnih staklenih predmeta, izrada nakita i raznih drugih ukrasnih predmeta.

· „Ruža“, je radionica u kojoj se mladi sa invaliditetom obučavaju u svakodnevni aktivnostima vezanim za kuhinju i pripremu hrane. U ovoj radionici je glavni cilj da mlade osobe usvoje osnovne vještine i znanja kako bi se pripremile za samostalniji život.

Centar je mjesto gdje se mladi povezuju s općom kulturom, vrijednostima koje imaju univerzalno značenje. Učimo ih razlikovanju rada i slobodnog vremena, igre i učenja, kao i važnosti organizovanog i pozitivnog provođenja slobodnog vremena. Odgoj i obrazovanje više ne može ostati samo na individualnoj i predmetnoj kompetenciji, nego uključuje i socijalnu kompetenciju. Također, kod djece nastojimo razvijati povjerenje u vlastite sposobnosti (samopouzdanje), otvorenost za promjene, savremeni način života i upućenost na obnašanje niza životnih uloga, aktivnu porodičnu, društvenu ulogu što zahtjeva razvoj komunikacijske sposobnosti, te unutrašnje kontrole (mišljenje i djelovanje prema vlastitim vrijednosnim mjerilima).

Često djeca s posebnim potrebama nisu bila obuhvaćena nikakvim organizovanim oblikom odgojno-obrazovnog rada sve do polaska u školu ili čak do uključivanja u radionice Centra. Samim tim, često nisu imali priliku ni za druženjem sa svojim vršnjacima, učestvovanjem u manifestacijama, svečanostima… Zbog toga je osnovni cilj rada u Centru osposobljavanje svih osoba s posebnim potrebama za samostalno sudjelovanje u različitim oblicima društvenog života, i da postanu odgovorne, samostalne i radno sposobne osobe. Mi im za to dajemo priliku kroz predškolski odgoj, školski odgoj i radno-rehabilitacioni tretman, a rezidencijski smještaj pruža vid boravka u interesu djece, (ne samo djece sa posebnim potrebama). Korisnici ove usluge su djeca sa i bez posebnih potreba od 3 do 18 godina starosti. To su djeca koja uglavnom odrastaju u deficitarnim porodicama ili dječijem domu, pa ne mogu zadovoljiti svoje osnovne ljudske potrebe (hrana, obrazovanje, rehabilitacija, ljubav,  sigurnost).
Centar u fokus stavlja dijete, odnosno mlade u prvi plan, posmatrajući ga, usmjeravajući, i njegujući ga kao pupoljka koji će se razviti u divnu ružu i pokazati nam punu ljepotu svog unutarnjeg „Ja“. Poseban naglasak stavlja se na prihvatanje osoba sa posebnim potrebama kao jednakopravnih članova društva. Želimo da svi članovi društva uvide sposobnosti i mogućnosti ove djece i mladih, da postanu svjesni da i oni mogu, hoće i znaju. 

Specifičnost rada u Centru „Los Rosales“ je ta što se u Centru odgajaju, obrazuju, rehabilitiraju, radno osposobljavaju i socijaliziraju djeca i mladi od 2 do 50 godina starosti. 

Oni su raspoređeni u više segmenata rada: vrtić, osnovna škola, radno-rehabilitacione radionice i rezidentni smještaj. 

2. Dati općenitu analizu kretanja u poslovanju ustanove u obračunskom razdoblju tekuće godine i njegovih planova za budućnost, uključujući pregled značajnijih investicija

Ove godine smo zbog dotrajalosti i kvara opreme izvršili rashodovanje iste u iznosu 
od 8.434,12 KM. U 2020. godini smo kupili opremu u vrijednosti od 39.697 KM.


Od strane donatora povećali smo vrijednost opreme za 6.950 KM. 


Uspjeli smo povećati vrijednost zgrade za 18.982 KM, od čega su donatorskim 
sredstvima  urađeni radovi na proširenju Rezidentnog smještaja u iznosu od 6.877,50, 
a vlastitim sredstvima smo nabavili otvore za vrtić i Rezidentni smještaj, te uradili 
radove na proširenju vrtića u iznosu od 12.104,92 KM.  


Knjigovodstvena vrijednost stalnih sredstava na dan 31.12.2020. godine iznosi 
5.011.929 KM. Amortizacija za 2020. godinu iznosi 92.552 KM. Ukupna otpisana 
vrijednost imovine Centra „Los Rosales“ na dan 31.12.2020. godine iznosi 865.299 
KM. Sadašnja vrijednost stalnih sredstava Centra na dan 31.12.2020. godine iznosi 
4.146.630 KM.

U 2021. godini planiramo nabavku novog minibusa za prevoz korisnika Centra „Los Rosales“, kao i izgradnju i adaptaciju prostorije za terapijske usluge korisnicima.
3. Promjene u vlasništvu – komentar

Nema promjena u vlasništvu.
4. Komentar tekuće likvidnosti i solventnosti – stupanj naplate i problemi sa naplatom tražbina/ potraživanja, popis glavnih dužnika
J.U. Centar „Los Rosales“ Mostar je u 2020. Godini poslovao sa pozitivnim finansijskim rezultatom, te nemamo nikakvih značajnih dugovanja prema dobavljačima.
5. Općenita analiza utrošenih sredstava 
I Prihodi

J.U. Centar „Los Rosales“ Mostar u periodu od 01.01. do 31.12.2020. godine  ostvario je prihode u iznosu od 345.280,43 KM.

Budžetom  Grada Mostara za 2020. godinu, Centru „Los Rosales“ odobrena su i uplaćena sredstva u iznosu od 232.536,00 KM za finansiranje socijalnog segmenta, vrtića, materijalnih troškova, prevoza učenika i kupovine hrane za školsku kuhinju. Budžetom Grada Mostara za 2020. godinu odobren nam je iznos kao i za 2019. godinu, mjesečne tranše su ostale na istom nivou.

Također, Grad Mostar je uplatio sredstva u svrhu sistematskog pregleda 3 zaposlenice vrtića u iznosu od 295,00 KM. I konačno, nakon dugogodišnjeg traženja sredstava za ugradnju vatrodojavnog sistema, Grad Mostar je u mjesecu decembru/2019. godine uplatio iznos od 16.000,00 u tu svrhu. Instalacija pomenutog sistema je završena u 2020. godini. 

Ministarstvo zdravstva, rada i socijalne zaštite HNK uplatilo nam je sredstva za finansiranje socijalnog segmenta u iznosu od 105.000,00 KM, nije bilo povećanja u odnosu na 2019. godinu, iako smo isti tražili i budžetom  za 2020. godinu, ali nismo naišli na razumijevanje od strane ovog Ministarstva.

U 2020. godini evidentirane su pozitivne kursne razlike u iznosu od 636,43 KM. 

Zavod zdravstvenog osiguranja HNK nam je uplatio iznos od 1.000 KM za održavanje Međunarodnih sportskih igara, sredstva su oprihodovana, a potrošit će se kad uslovi sa trenutnom pandemijom izazvanom korona virusom budu povoljniji i budemo imali mogućnost za njihovo održavanje.

II Rashodi 

Troškovi zaposlenih

Centar „Los Rosales“ je u 2020. godini  u decembru mjesecu imao 14 radnika u socijalnom segmentu, vrtiću i muzikoterapeuta finansiranog od stranog donatora. 

Od ukupno odobrenog i uplaćenog Budžeta Grada Mostara u iznosu od 232.536 KM, sredstva su namijenjena i utrošena na sljedeći način:

· neto plate zaposlenika – 79.544 KM

· doprinosi i porezi na plate – 56.602 KM

· naknade za troškove prevoza radnicima – 3.368 KM

· Ostale naknade radnicima (topli obrok i regres) – 18.646 KM

· Izdaci za energiju (el.energija i pelet)  – 17.331 KM

· PTT troškovi – 1.277 KM

· Troškovi vode – 1.574 KM

· Osiguranje objekta kroz alarmni sistem 3.784 KM

· Troškovi odvoza smeća – 316 KM

· Nabavka materijala (hrana i ostali materijal za rad) – 15.244 KM

· Prevoz učenika – 1.490,00 KM

· Troškovi goriva u školski minibus – 12.334,72 KM

· Bankarski troškovi – 11 KM

· Izdaci za tekuće održavanje 1.886 KM

· Izdaci za ugovorene i ostale usluge – 25.061 KM

Ministarstvo zdravstva, rada i socijalne zaštite HNK uplatilo nam je sredstva za finansiranje socijalnog segmenta u iznosu od 105.000,00 KM. Sredstva su u potpunosti potrošena i opravdana i to na sljedeće troškove: 

· Neto plate zaposlenika -46.095 KM

· Porezi na plate   - 2.635 KM

· Doprinosi iz plate – 21.778 KM

· Doprinosi na plate – 7.376 KM

· Naknade radnicima – 13.962 KM

· Izdaci za materijal i usluge – 13.153 KM

Bruto plaće  radnika u odnosu na prethodnu godinu su ostale iste, osim što su se povećale za minuli rad.

Topli obrok je isplaćivan u skladu sa važećim propisima za Budžet Federacije u iznosu od 1% prosječne mjesečne plaće na teritoriji Federacije BiH. Topli obrok se u svim segmentima Centra isplaćuje u istom iznosu. Naknada za troškove prevoza se isplaćuje po danu i  prema adresi stanovanja.

              Regres za godišnji odmor za 2020. godinu isplatili smo u pojedinačnom iznosu od 50 % prosjeka plate FBiH, izuzev zaposlenica vrtića, kojima je odlukom Grada Mostara isplaćeno po 350,00 KM. 

U 2020. godini evidentirane su i negativne kursne razlike u iznosu od 1.477 KM.

Rashodi su u 2020. godini približno isti po kontima u odnosu na 2019. godinu, izuzev konta 613900 u okviru kojeg su i ugovori o djelu, koji su smanjeni za 62 %, zbog uvođenja alarmnog sistema.
Izvršenje budžeta i analiza odstupanja

Na osnovu Obrasca „Godišnji izvještaj o izvršenju budžeta“ interpretiraju se podaci o izvršenju budžeta i analiziraju odstupanja.

Godišnji izvještaj o izvršenju budžeta sadrži podatke o prihodima i rashodima po ekonomskim kategorijama.

Javna ustanova Centar „Los Rosales“ Mostar za 2020. godinu, u godišnjem izvještaju o izvršenju budžeta iskazala je tekući deficit u iznosu od 37.912 KM (razlika prihoda i rashoda koji obuhvataju i ulaganja u investicije).

Ukupan finansijski rezultat – suficit poslije transakcija u stalnim sredstvima  iskazan  je u iznosu od 2.505 KM. 

Izdaci za materijal, sitan inventar i usluge- konto 613000

Što se tiče konta 613000 – Izdaci za nabavku materijala, sitnog inventara i ugovorenih usluga, primjetno je značajno smanjenje u odnosu na 2019. godinu. 

Važno je izdvojiti izdatke po osnovu ugovora o djelu koji su značajno smanjeni zbog instaliranja alarmnog dojavnog sistema, pa su ovi troškovi smanjeni za 62% u odnosu na 2019. godinu.
Analiza obaveza

Do kraja 2020. godine Centar „Los Rosales“ nije izmirio tekuće obaveze prema dobavljačima u iznosu od 4.742 KM. Neizmirene obaveze prema dobavljačima nastale  u decembru 2020. godine, izmirene su do sastavljanja ovog izvještaja.

Do kraja 2020. godine Centar nije isplatio plaće radnicima za decembar/2020. godine što je također izmireno  tokom izvještajnog perioda.

6. Komentar okolnosti koje su utjecale na ostvarenu: dobit – gubitak, sa prijedlogom mjera koje se namjeravaju poduzeti za prevazilaženje stanja  
-
7. Kratak opis unutarnjeg upravljanja ustanovom (održane sjednice upravnog odbora/vijeća i stručnog vijeća)

2020. godini održano je petnaest sjednica Upravnog odbora i četiri sjednice stručnog vijeća.
8. Broj uposlenih i prosječno ostvarene plaće - po kvalifikacijskoj strukturi (na osnovi/bazi 182 sata) 

J.U. Centar „Los Rosales“ je u mjesecu decembru 2020. godine imao 47 zaposlenika. Ministarstvo obrazovanja, nauke, kulture i sporta HNK finansira plate 33 zaposlenika, Ministarstvo zdravlja, rada i socijalne zaštite finansira plate za pet zaposlenika socijalnog segmenta, a Grad Mostar finansira plate za 6 zaposlenika socijalnog segmenta i 3 zaposlenice vrtića. Jedan zaposlenik se finansira od strane inostranog donatora. 

Prosječna plata zaposlenika koje finanira Grad Mostar, a koji su sa visokom stručnom spremom iznosi: 1.058,94 KM, dok je za zaposlenike sa srednjom stručnom spremom prosječna plata iznosila 725,04 KM.

9. Najznačajniji poslovni događaji u posljednjoj godini

S obzirom da je Grad Mostar osnivač i vlasnik Centra „Los Rosales“, sve investicije 
koje podižu vrijednost objekta ujedno predstavljaju značajne reference, kako za sam 
Centar, tako i za Grad Mostar. U 2020. godini smo kupili opremu u vrijednosti od 
39.697 KM.


Od strane donatora povećali smo vrijednost opreme za 6.950 KM. 

Uspjeli smo povećati vrijednost zgrade za 18.982 KM, od čega su donatorskim sredstvima  urađeni radovi na proširenju Rezidentnog smještaja u iznosu od 6.877,50, a vlastitim sredstvima smo nabavili otvore za vrtić i Rezidentni smještaj, te uradili radove na proširenju vrtića u iznosu od 12.104,92 KM.
10. Priložiti set financijskih izvješća (u skraćenom obliku) i to:

· bilanca stanja

· bilanca uspjeha  

11. Zaključna razmatranja
Analizirajući rad Centra, kako u finansijskom pogledu tako i u segmentu podsticanja na uvažavanje i poštivanje prava OSI, njihovog angažmana na svim poljima društvenog života, te unapređenju njihovog odgoja, obrazovanja, rehabilitacije i socijalizacije želimo istaći da smo zadovoljni postignutim u proteklom periodu. Kada se svemu navedenom doda činjenica da je protekla godina bila jako teška u svim segmentima društva i društvenog djelovanja, specifičnost rada s korisnicima našeg Centra i općenito u radu sa djecom s poteškoćama, želimo ukazati na činjenicu da smo iskoristili sve svoje resurse koje smo imali kako naši korisnici ne bi osjetili težinu cjelokupne situacije. U vrijeme početka pandemije, potpunog lock downa, sredinom marta 2020. godine organizovali smo se da budemo podrška i pomoć našim korisnicima i njihovim porodicama u svakom segmentu: socijalno ugroženim porodicama obezbjedili smo hranu, potrebnu higijenu, pelene, dezinfekcijska sredstva, nabavljali lijekove koji se nisu mogli nabaviti na području grada, sarađivali sa Centrima za socijali rad sa područja HNK, bili u stalnom kontaktu sa svim korisnicima, održavali on line časove i radionice, pružali psihološko-pedagošku podršku i sve drugo što je bilo potrebno u tim teškim trenucima. Nakon ponovnog pokretanja nastave obezbjedili smo sva dezinfekcijska sredstva za siguran rad sa korisnicima. Sve teškoće nas nisu spriječile da nastavimo saradnju sa našim prijateljima, steknemo nova prijateljstva, da radimo na proširenju i unapređenju rada Centra "Los Rosales", pa smo tako zahvaljujući donatorima proširili i opremili prostorije rezidentnog smještaja i vrtića, napravili novo igralište za djecu našeg vrtića. Također smo uspjeli uvesti vatrodojavni sistem, kao i druge sigurnosne sisteme neophodne za zaštitu korisnika i cjelokupne imovine Centra u koju su uložena velika materijalna sredstva. Kolektiv Centra sa punim entuzijazmom i željom nastavlja raditi i dalje i više za dobrobit naših korisnika, bez obzira na težinu situacije u kojoj se nalazimo svi. 


Također, želimo napomenuti da smo u 2019. godini organizovali veliko Međunardno 
takmičenje za osobe s invaliditetom sa područja cijele BiH i cijelog Balkana, 
takmičenje koje će biti zapamćeno i zabilježeno kao jedno od velikih i dobro 
organizovanih događaja. Želja nam je bila da se isto nastavi i dalje, da postane 
tradicija, međutim situacija sa covidom nije dozvoljavala da se navedeno takmičenje 
održi 2020. godine. 

Jedan od značajnijih rezultata našeg rada jeste i opremanje sobe senzorne integracije, kao i obuka pedagoga senzorne integracije. U Centru trenutno rade četiri pedagoga senzorne integracije, čime se jako ponosimo i želimo da navedena terapija bude dostupna svoj djeci kojima je potrebna, čak i onima koji nisu korisnici Centra, što je jedna od vizija našeg rada u budućnosti. 
Također želimo istaći da smo kao partneri učestvovali u jednom jako velikom i uspješnom projektu "Servisi podrške za djecu sa teškoćama u razvoju i njihove roditelje kroz terapiju senzorne integracije / rane intervencije i savjetodavnog kutka", za koji smatramo da je ostavio duboke tragove i možda napravio put za razvijanje Centra u budućnosti. 

12. TROGODIŠNJI PLAN USTANOVE

Centar "Los Rosales", kao ustanova odgoja i obrazovanja svake godine pravi Godišnji program rada, koji se dostavlja Službi za odgoj, obrazovanje, mlade i sporta Grada Mostara, Pedagoškom zavodu Mostar, Ministarstvu obrazovanja, nauke, kulture i sporta HNK, Ministarstvu rada i socijalne zaštite HNK. 

Centar pored navedenog ne izrađuje dugoročnije poslovne planove. Međutim, već neko vrijeme imamo u planu da radimo dosta projekata i radova a sve s ciljem unapređenja našeg rada. 

Centar kao ustanova nema riješen status kao jedinstvena institucija. S obzirom na raznovrsnost djelatnosti kojom se bavi Centar se finansira iz nekoliko izvora, Grada Mostara i to putem Službe za odgoj, obrazovanje, mlade i sport i Službe za socijalna i stambena pitanja, segment rada osnovne škole finansira se iz sredstava Ministarstva odgoja i obrazovanja HNK, a jedan dio iz sredstva granta Ministarstva zdravstva, rada i socijalne zaštite. Neriješeno pitanje finansiranja i organizovanja rada na nivou Centra dovodi do nejednakog statusa korisnika i samih radnika. Iako ulaze na istu kapiju nakon nje njihova prava se razilaze. Međutim, želimo napomenuti da se trudimo da se navedena razlika ne osjeti te da svim korisnicima pružimo samo najbolje. 


Slušajući potrebe naših korisnika i njihovih roditelja tokom 23-godišnjeg rada Centra 
uvidjeli smo da je potrebno uvesti nove usluge, razviti dodatne servise podrške za 
korisnike, roditelje, ustanove i sve one kojima je potrebna stručna pomoć u radu sa 
osobama sa invaliditetom. Zbog svega navedenog već nekoliko godina nastojimo 
alarmirati nadležne za potrebom proširivanja djelatnosti Centra, te rješavanjem 
njegovog statusa, pretvarajući ga u ustanovu koja će svoje usluge pružati na 
cjelokupnoj teritoriji Hercegovačko-neretvanskog kantona, kao jedinstvena ustanova. 
Međutim za ostvarivanje ove ideje uvijek su nas sputavali nepostojanjem Gradskog 
vijeća koje je kao sadašnji osnivač Centra nadležan za segmente rada, promjenom 
pravila, proširivanje djelatnosti, promjenu imena za koji smatramo da je 
diskriminirajuće, kao i sva druga pitanja. Nadamo se da će sada, kada postoji Gradsko 
vijeće doći do razumijevanja nadležnih, te da ćemo uspjeti riješiti naše probleme a sve 
s ciljem poboljšanja statusa osoba sa invaliditetom i njihove potpune integracije u 
društvo. Naš dugogodišnji plan je rješavanje statusa Centra, promjena Pravila Centra i 
naziva Centra.


Također želimo obezbijediti nabavku novog školskog minibusa, obzirom da je trenutni 
koji imamo star, s jako malo mjesta i iako se trudimo održavati ga najbolje što 
možemo, vrijeme i starost su učinili svoje.

Namjera nam je izvršiti rekonstrukciju krova, te time poboljšati energetsku efikasnost u Centru. Imamo ideju i viziju napraviti inkluzivni park za djecu s poteškoćama, kao i opremiti terapijsku sobu za djecu.
C. OSTALO

1. Ukoliko postoje pitanja važna za razumijevanje financijskog stanja ustanove ili su bitno utjecala na financijsko poslovanje ustanove a nisu uključena u sastav prethodnih tačaka, opisati ih posebno.
Izvješće sačinjava ravnatelj/direktor ustanove a usvaja ga upravni odbor/vijeće.

Izvješće potpisuje ravnatelj/direktor i predsjednik upravnog odbora/vijeća ustanove.

Izvješće objaviti na oglasnoj tabli ustanove u roku od sedam dana od dana usvajanja na sjednici upravnog odbora/vijeća
Bosna i Hercegovina

FEDERACIJA BOSNE I HERCEGOVINE

J.U. Centar za djecu i omladinu sa posebnim potrabama  „Los Rosales“
(Ustanova i sjedište ustanove)

4227304790007
(Identifikacijski broj)

85.20
(Šifra djelatnosti po SKD)

SKRAČENI OBLIK
BILANCA/BILANS STANJA
na dan 31.12.2020. godine

u KM

	Red.

broj
	P O Z I C I J A
	AOP
	Prethodna

godina
	Tekuća

godina



	1.
	2.
	
	3.
	4.

	1.

2.
	I.  UKUPNA AKTIVA (179+188)
    A. Gotovina, kratkoročne tražbine/potraživanja,

         razgraničenja i zalihe

    B. Trajna sredstva

II.  UKUPNA PASIVA (200+207+211)
    A. Kratkoročne obveze/obaveze i razgraničenja

    B. Dugoročne obveze/obaveze i razgraničenja

    C. Izvori sredstava
	179

188

200

207

211


	4.334.246

148.588

4.185.658

4.334.246

246.407

0

4.087.839
	4.308.379

161.749

4.146.630

4.308.379

275.521

0

4.032.858


       Predsjednik                                                                                                                                      Ravnatelj/Direktor:

Upravnog odbora/vijeća

Bosna i Hercegovina

FEDERACIJA BOSNE I HERCEGOVINE

J.U. Centar za djecu i omladinu sa posebnim potrebama „Los Rosales“ 
(Ustanova i sjedište ustanove)

4227304790007
(Identifikacijski broj)

85.20
(Šifra djelatnosti po SKD)

SKRAČENI OBLIK
RAČUN PRIHODA I RASHODA

 za razdoblje/period od 1.1.2020. do 31.12.2020. godine

u KM

	Red.

broj
	P O Z I C I J A
	AOP
	Prethodna

godina
	Tekuća

godina



	1.
	2.
	
	3.
	4.

	1.

1.1.

1.2.

2.

2.1.

2.2.

2.3.

2.4.

3.

4.
	I. RASHODI (102+134)

   A. Tekući rashodi 

        (103+106+107+117+125+129)

A.1. Plaće i naknade troškova uposlenih

A.2. Doprinosi poslodavca i ostali  doprinosi 

A.3. Izdaci za materijal i sluge

A.4. Tekući grantovi

A.5. Kapitalni grantovi

A.6. Izdaci za kamate i ostale naknade

   B. Doznake nižim potrošačkim  jedinicama

II. PRIHODI (136+152+167+172) 

    A. Prihodi od poreza

    B. Neporezni prihodi

    C. Tekuće potpore (grantovi)

    D. Prihodi iz proračuna

III. Višak prihoda nad rashodima

IV. Višak rashoda nad prihodima

	101

102

103

106

107

117

125

129
134

135

136

152

167

172

173

174


	448.383

448.383

255.862

20.775

171.746

449.772

2.522

5.991

441.259

1.389
	342.775

342.775

227.119

20.591

95.065

345.280

6.444

338.836

2.505




           Predsjednik                                                                                                                                Ravnatelj/Direktor:

Upravnog vijeća/odbora:

OPĆA INSTRUKCIJA


ZA IZRADU


GODIŠNJEG IZVJEŠĆA/IZVJEŠTAJA


O POSLOVANJU USTANOVE ZA 2020. GODINU






































Mostar, veljača/februar 2021. godine





























«Službene novine F BiH», broj 6/05)








